
Ed. 335. Frumvarp

til stjórnarskipunarlaga uni breyting á stjórnarskrá konungsrikisins Islands, 
18. maí 1920.

(Eftir 2. umr. í Ed.).

1. gr.
26. gr. stjórnarskrárinnar orðist þannig:
A Alþingi eiga sæti 36 þjóðkjörnir þingmenn. Fjölga má þingmönnum 

með lögum.
Alþingi skiptist í tvær deildir, efri þingdeild og neðri þingdeild. Á þriðj- 

ungur þingmanna sæti i efri deild, en tveir þriðju hlutar í neðri deild. Verði þing-



mönnum fjölgað þannig, að eigi sé unnt að skipta til þriðjunga í deildirnar, eiga 
þeir þingmenn, einn eða tveir, sem umfram eru, sæti í neðri deild.

Þingmenn skulu kosnir óhlutbundnum kosningum til 4 ára í sérstökum 
kjördæmum. Þó má með lögum ákveða, að þingmenn skuli kosnir hlutbundnum 
kosningum og gilda þá um kjörgengi og kosningarrétt sömu reglur sem við 
óhlutbundnar kosningar.

Sameinað Alþingi kýs með hlutfallskosningu þingmenn þá, sem sæti eiga 
í efri deild, úr flokki þingmanna í bjTjun fyrsta þings á kjörtímabilinu. Hinir 
eiga sæti í neðri deild.

2. gr.
27. gr. stjórnarskrárinnar fellur burt, og breytist greinatalan samkv. því.

3. gr.
28. gr., sem verður 27. gr., orðist svo:
Deyi þingmaður á kjörtimanum, eða fari frá, skal kjósa þingmann í hans 

stað fyrir það, sem eftir er kjörtimans. Með lögum má ákveða, að kosnir séu 
varaþingmenn eftir sömu reglum og þingmenn eru kosnir og samtímis. Tekur 
þá varaþingmaður sæti, það sem eftir er kjörtímans, ef þingmaður deyr eða 
fer frá á kjörtimanum. Sama er og, ef þingmaður forfallast, svo að hann getur 
ekki setið á einhverju þingi, hvort er reglulegt þing eða aukaþing, eða það, sem 
eftir er af því þingi.

4. gr.
1. málsgr. 29. gr., sem verður 28. gr., orðist þannig:
Kosningarrétt við kosningar til Alþingis hafa allir, karlar og konur, sem 

eru 21 árs eða eldri, þegar kosning fer fram, og sem hafa ríkisborgararétt hér á 
landi og hafa verið búsettir í landinu síðustu fimm árin áður en kosningar fara 
fram. Þó getur enginn átt kosningarrétt, nema hann hafi óflekkað mannorð, 
hafi verið heimihsfastur í kjördæminu 1 ár og sé fjár síns ráðandi.

3. málsgr. sömu greinar orðist þannig:
Kosningalög setja að öðru levti nánari reglur um alþingiskosningar.

5. gr.
Fyrri málsgrein 30. gr., sem verður 29. gr., orðist svo:
Kjörgengur við kosningar til Alþingis er hver ríkisborgari, sem kosningar- 

rétt á til þeirra. Kjósa má samt mann, sem á heima utan kjördæmis, eða sem 
liefir átt heima í kjördæminu skemur en eitt ár.

6. gr.
2. og 3. tölul. ákvæða stjórnarskrárinnar um stundarsakir falli burt, en 

í stað þeirra komi nýr 2. liður, svo hljóðandi:
Umboð þingmanna fellur niður að loknu reglulegu Alþingi 1932, og fara 

þá fram almennar kosningar til Alþingis.


